
				এই পাতাটির মুদ্রণ সংশোধন করা প্রয়োজন। 
দাক্ষিণাত্য { চতুর্থ অঙ্ক।
পাঠিয়ে দিয়েছিলুম পুত্ৰ ? কি বলতে ব’লে দিয়েছিলুম-মনে আছে, না। ভুলে গেছ যা তা নিয়ে ?
আবেদীন। বড় যা তা নিয়ে নয়। মা ! আমি তোমাদের পূজার ব্যবস্থা করছি। কি রকম হবে জান ?
মঞ্জুলা। থাক-আর জেনে কাজ নাই। আমারই ভুল হয়েছিল তোমায় এ সব কাজে পাঠানো,-তুমি এদিককার নাও ।
আবেদীন। ঠিক ধরেছ মা এতদিনে ! আমি ওদিককাব নই। আমি গণেশ, থাকবো কেবল ঐ গণেশজননীর কোলে চ'ড়ে । তোমার ওদিককার জন্য আমার কাৰ্ত্তিক ভায়ারা আছে শক্তি নিয়ে-মযরাসনে-মায়ের মুখাপেক্ষী হ’য়ে।
মঞ্জুলা। ব্ৰাহ্মণ ! আৰ্য্যাবত্তের কোন সংবাদ রাখ, ন দাক্ষিণাত্য পেয়েই দরকার মিটিয়ে ফেলেছ ? আর অবসর নাই কোন দিক দেখবার ?
গঙ্গু। কি সংবাদ আৰ্য্যাবৰ্ত্তের দেবি ? মঞ্জুলা। পাঞ্জাব লুট হবে-আগ্রার কৃষকদের গুলী ক'বে মারবেতোমাদের রামচন্দ্রের অযোধ্য আগুন দিয়ে পোড়াবে ।
জাফর। ও:-সম্রাট । এই কি মানুষের শাসন ? এ পালন না গ্ৰাস ? গম্বু। গ্রাস-গ্রাস-সৰ্ব্বগ্রাস! এখন আমরা কি করি মা ? মঞ্জলা। যা তোমাদের অভিবাচি ! আমি নারী, সংবাদ এনে দিলুম, এই ঢ়ের । এইবার কি কয়বে না করবে, সেটা তোমরা পুরুষ-তোমাদের বিবেচ্য। তবে আমি আমাদের মত এই পৰ্য্যন্ত বলতে পাবি,-আমরা এই নারী-জাতিটা কায়মনে পূজা করি সেই পুরুষদের, যারা প্রবলের বিরুদ্ধে আপনা হ’তে আৰ্ত্তের জন্য বুক দেয়। এস আবেদীন ! আমারও এদিককার কাজ শেষ,-তোমার পিতা অপেক্ষা করছেন।

